
Annotatsiya. Maʼlumki, ekonometrik bilimlar iqtisodiy nazariya, iqtisodiy matematika, iqtisodiy statistika, ehtimollar 
nazariyasi va matematik statistika kabi fanlarning oʻzaro bogʻliqligi va rivojlanishi natijasi sifatida ajralib chiqqan va 
shakllangan. Ekonometrik modellar yordamida iqtisodiy jarayonlarni faqat chuqur tahlil qilibgina qolmasdan, balki ularning 
yangi oʻrganilmagan qonuniyatlarini ham ochishga imkon yaratiladi. Maqolada xizmatlar sohasining mazmun-mohiyati 
ochib berilib, uning asosiy koʻrsatkichlari va rivojlanish istiqbollari iqtisodiy tahlil qilinib oʻrganib chiqilgan. Shuningdek, 
xizmatlar sohasining milliy iqtisodiyotda tutgan  oʻrni, ahamiyati, uning YAIM dagi ulushi va asosiy koʻrsatkichlari iqtisodiy-
statistik tahlil qilingan. Zarafshon mintaqasi hududlarida xizmat koʻrsatish sohalari oʻrtasidagi mutanosiblikni taʼminlash 
istiqbollari ochib berilgan.

Kalit so‘zlar: ekonometrik model, xizmat koʻrsatish sohalari, ekonometrik prognoz, sanoat mahsulotlari ishlab chiqarish 
hajmi, ARIMA modeli.
Abstract. It is well known that econometric knowledge emerged and developed as a result of the interrelation and 
advancement of such sciences as economic theory, economic mathematics, economic statistics, probability theory, and 
mathematical statistics. Econometric models not only allow for an in-depth analysis of economic processes, but also 
make it possible to reveal their previously unexplored patterns. The article reveals the essence and content of the service 
sector, and its key indicators and development prospects are examined through economic analysis. In addition, the role 
and importance of the service sector in the national economy, its share in GDP, and its main indicators are analyzed using 
economic-statistical methods. The article examines the prospects for ensuring balance between the service sectors in 
the regions of the Zarafshon area.

Keywords: econometric model, service sectors, econometric forecast, volume of industrial production, ARIMA model.
Аннотация. Как известно, эконометрические знания сформировались и выделились как результат взаимосвязи и 
развития таких наук, как экономическая теория, экономическая математика, экономическая статистика, теория 
вероятностей и математическая статистика. С помощью эконометрических моделей не только проводится глубокий 
анализ экономических процессов, но также создаются возможности для выявления их новых, ранее не изученных 
закономерностей. В статье раскрываются сущность и содержание сферы услуг, а её основные показатели и 
перспективы развития изучены на основе экономического анализа. Кроме того, роль и значение сферы услуг в 
национальной экономике, её доля в ВВП и ключевые показатели проанализированы с использованием экономико-
статистических методов. В статье раскрываются перспективы обеспечения сбалансированности между сферами 
услуг в регионах Зарафшанского межрегиона.

Ключевые слова: эконометрическая модель, сферы услуг, эконометрический прогноз, объём производства 
промышленной продукции, модель ARIMA.

K I R I S H
Jahon mamlakatlari oʻz iqtisodiy rivojlanishini taʼminlash maqsadida joylardagi mavjud muammolarni oʻrganish 

hamda manzilli hal etishga qaratilgan keng koʻlamli ilmiy izlanishlar olib borilmoqda. Jumladan, mintaqalarning 
ijtimoiy-iqtisodiy tabaqalashuv darajasini kamaytirish, mintaqa iqtisodiyoti rivojlanishining sifat koʻrsatkichlarini 
baholash uslubini takomillashtirish, raqamli texnologiyalar asosida bozor infratuzilmasini rivojlantirish, texnopolis 
va erkin iqtisodiy zonalarda yangi eksport liniyalarini ochish hamda importni oʻrnini bosuvchi ishlab chiqarishni 
ragʻbatlantirish, mintaqa iqtisodiyotini diversifikatsiya qilish orqali sanoat, qishloq xoʻjaligi va xizmat koʻrsatish 
tarmoqlarining hududiy tarkibini optimallashtirishga qaratilgan tadqiqotlarga alohida eʼtibor qaratilmoqda. Xizmat 
koʻrsatish sohasi Oʻzbekiston iqtisodiyotining  eng  muhim  jadal  rivojlanayotgan  sohasidir,  yaʼni  yalpi  ichki 
mahsulotning  47,3  foizini,  iqtisodiyotda  band  boʻlganlarning  esa  49,7  foizini tashkil qiladi. 

Oʻzbekiston Respublikasi Prezidentining 2025-yil 27-fevraldagi “Xizmatlar sohasi barqaror rivojlanishi 
uchun qulay shart-sharoitlar yaratishga oid qoʻshimcha  chora-tadbirlar  toʻgʻrisida”gi  PQ-78-sonli qarorining  
qabul  qilinishi sohaning milliy iqtisodiyotimizda tutgan oʻrni va ahamiyati nihoyatda muhimligini koʻrsatib 
bermoqda [1].  

M A V Z U G A  O I D  A D A B I Y O T L A R  S H A R H I
Mintaqa iqtisodiyotini mutanosib rivojlantirish, tarmoq va hududiy tarkibini takomillashtirishning ilmiy-nazariy 

jihatlari uzoq xorij olimlaridan mintaqaviy iqtisodiyot nazariyasi asoschilari V.Izard A.Lyosh, I.Tyunen, A.Veber, 
zamonaviy mintaqaviy iqtisodiyot va innovatsion rivojlanishning ustuvor yoʻnalishi P.Krugman, F.Masaxisa, M.Porter, 
R.Florida, A.Rodriguyes-Pos, F.Agxion, R.Kamagini, innovatsion hududlar va klasterlar hamda mintaqaviy barqarorlik 
muammolari R.Martin, P.Sunley, R.Sternberg, K.Xukning ilmiy izlanishlarida oʻrganilgan.

Mavzu yuzasidan bir qancha xorijiy olimlar ilmiy tadqiqot va izlanishlar olib borishgan va mazkur sohani 
rivojlantirishga oʻz hissalarini qoʻshgan. Jumladan, Meleshko oʻz maqolasida “XX asr oxiri -XXI asr boshlari 
iqtisodiyotidagi  eng  yorqin  tendensiyalardan  biri  xizmatlar  sohasining  yuqori supatlarda rivojlanishi deb 
hisoblaydi. Sanoat ishlab chiqarishi 18-asrning oxiridan boshlab mamlakatlapning muvaffaqiyatli iqtisodiy 
pivojlanishi oʻz oʻrnini xizmat koʻrsatish sohasiga boʻshatib berdi, shu sababli jahon iqtisodiyotida sanoat 
inqilobi bilan taqqoslanadigan tarkibiy qayta qurish sodir boʻldi. Bugungi kunda xizmat koʻrsatish  sohasining  
rivojlanish  darajasi  davlatning  ijtimoiy-iqtisodiy rivojlanishining muhim mezoniga aylandi”- deb, taʼpif beradi 
[9].  

Burmenkoning bergan  iqtisodiy  taʼrifiga  ko‘ra:  “xizmat - bu mahsulotning  foydali  harakati  yoki  insonning  
oʻziga  xos,  oqilona  ehtiyojlarini qondirish  uchun  faoliyat  shaklida  namoyon  boʻladigan,  foydalanish  
qiymatlarini yaratadigan mehnat natijalari boʻyicha paydo boʻladigan iqtisodiy munosabatlardir”. Shuning 
uchun xizmat koʻrsatish jarayoni isteʼmolchilarga xizmatlarni yetkazib berish jarayoni,  yaʼni  unga  har  qanday  
shakldagi  jismoniy  va  yuridik  shaxslarning ehtiyojlarini qondirish jarayoni sifatida qaralishi kepak [8].

Neoklassik maktab vakili Alfred Marshall xizmat  koʻrsatish  sohasining  nazapiy  asoslarini  shakllantirishda 
oʻzining  munosib  hissasini  qoʻshgan.  U  xizmatlarni  mehnatning  nomoddiy,  sezgi organlari vositasida ilgʻab 
boʻlmaydigan natijalari sifatida talqin qilgan. A.Marshall barcha neʼmatlarni moddiy va nomoddiy neʼmatlarga 
boʻlar ekan, ularning barchasi  mamlakatdagi  ijtimoiy  boylikni  shakllantirishda  birday  muhim ekanligini 
isbotlashga alohida eʼtibop qapatgan. U birinchi boʻlib, insonning hayot faoliyatida va ehtiyojini qondirishida 
moddiy noz-neʼmatning oʻta muhim va zarur ekanligini eʼtirof etish bilan bir qatorda, ko‘z bilan ilgʻab bo‘lmaydigan 
turli nomoddiy noz-neʼmatlar va xizmatlarning ham katta ahamiyati borligini ilmiy jihatdan asoslab berdi[2].

T A D Q I Q O T  M E T O D O L O G I YA S I
Mintaqa iqtisodiyotini mutanosib rivojlantirish, tarmoq va hududiy tarkibini takomillashtirishning ilmiy-nazariy 

jihatlari uzoq xorij olimlari A.Lyosh, T.Xegerstrand, M.Porter, U.Rossi, F.Perru, P.Krugman, R.Kapelloning ilmiy 
izlanishlarida oʻrganilgan. 

Shuningdek, Dougherty, Christopher [3,4], Shadmanova G., Raxmankulova B.O., Karimova X.X. [5], 
A.Ishnazarov, Sh.Nurullayeva, M.Muminova, N.Roʻzmetova [4], Abdullayev O.M., Jamalov M.S. [7], Shodiyev 
T.Sh. [10] singari olimlar asarlaridan ham tadqiqotda foydalanildi.

T A H L I L  V A  N A T I J A L A R
Tadqiqot davomida ekonometrik model asosida kelgusi besh yil uchun 2025-2029-yillarda Zarafshon 

mintaqasida xizmat koʻrsatish sohasi oʻrtasidagi mutanosiblikni taʼsirini baholagan holda prognoz koʻrsatkichlarini 
ARIMA modeli asosida ishlab chiqildi.

ARIMA modeli umumiy formulasi quyidagicha ifodalanadi.

p​(C)(1−C)dYt​= q​(C)εi (4)
bu yerda, 𝑌i- i vaqtidagi vaqt qatorni ifodalayadi
B - orqaga siljish operatori, bu erda CYi=Yi−1 ni ifodalaydi.
d qatorni statsionar qilish uchun farqlanish tartibini ifodalaydi.

p​(C)=1− 1​C− 2​C2−⋯− p​Cp - p tartibli avtoregressiv (AR) polinomini ifodalaydi, q​(C)=1+ 1​C+ 2​

C2+⋯+ q​Cq- q tartibli harakatlanuvchi oʻrtacha (MA) koʻp hadni anglatadi, ϵi - i vaqtidagi xato atamasi (white 
noise)ni ifodalaydi.

Tadqiqot boʻyicha prognoz koʻrsakichlarini ishlab chiqishda 2013-2024-yillarni oʻz ichiga olgan kuzatuvlar 
soni 45 tadan iborat choraklik maʼlumotlardan foydalanilgan. Ekonometrik prognoz boʻyicha bogʻliq oʻzgaruvchi 
quyida keltirilgan. Zarafshon mintaqasida YHMda xizmatlar ulushi hajmi (mlrd. soʻm)- GDP_serv (bogʻliq 
oʻzgaruvchi).

Ekonometrik prognozning dastlabki bosqichida YHMda xizmatlar ulushining vaqt boʻyicha tahliliy grafik 
tasviri quyida keltirilgan (1-rasmga qarang).

1-rasm. YHMda xizmatlar ulushi hajmi davriy holati tahliliy grafik tasviri

Yuqoridagi chizmaga asoslanib, Zarafshon mintaqasida YHMda xizmatlar ulushi hajmi 2018-yilning 
2-choragidan boshlab moʻtadil oʻsish dinamikasini tashkil qilgan hamda ushbu oʻsishi 2023-yilga kelib 
maksimumga erishgan. Ushbu tahliliy tasvirga koʻra umumiy oʻsish tendensiyasi Zarafshon mintaqasida 
YHMda xizmatlar ulushi hajmi, aholi bandligi va tadbirkorlik subʼyektlarining kengayishi natijasida vujudga 
kelgan hamda investitsion amaliyotlarni kengayish jarayonida ortayotganidan dalolat beradi. Ushbu dinamik 
oʻsish trendi istiqbolda, Zarafshon mintaqasida YHMda xizmatlar ulushi hajmi istiqbolli prognoziga ishora qiladi, 
hamda iqtisodiy tizimining barqarorligiga hissa qoʻshadi. Ekonometrik prognozning navbatdagi bosqichida 
YHMda xizmatlar ulushi hajmining statsionarlik darajasi baholandi, hamda uni aniqlashda Unit-Root testidan 
foydalanildi (1-jadvalga qarang).

1-jadval. YAHM da xizmatlar ulushi hajmining Unit-Root testi

GDP_serv
Test Statistic 1% Critical Value 5% Critical Value 10% Critical Value p-value for 

Z(t)

-6,589 -3,634 -2,952 2,610 0,0000

1-jadval maʼlumotlariga koʻra, Unit-Root testi statistikasi (-6,589) barcha kritik qiymatlardan (1% -3,634; 
5% -2,952 va 10% -2,610) sezilarli darajada kichik boʻlib, birlik ildizning nol gipotezasini rad etadi. Unga 
koʻra, Zarafshon mintaqasi YHMda xizmatlar ulushi hajmining tasodifiy oʻzgaruvchan emas, balki barqaror 
tendensiyalarni koʻrsatadi. P-qiymati (0,0000) qayd etgan holda YHMda xizmatlar ulushi hajmi statistik 
ishonchlilik ahamiyatga ega ekanligini va tasodifiy tebranishlar tufayli yuzaga kelmasligini koʻrsatadi. 

Tahliliy chizma boʻyicha maʼlumotlar statsionarligini inobatga olgan holda YHMda xizmatlar ulushi hajmi 
istiqbolda aniq va toʻgʻri prognozlashga imkon beradi. Navbatdagi bosqichda modelning vaqtli qatorlar laglari 
orasidagi bilvosita korrelyatsiyani aniqlovchi p ning qiymati keltirilgan (2-rasmga qarang).

2-rasm. YHMda xizmatlar ulushi hajmi ekonometrik modelning laglari orasidagi bilvosita korrelyatsiya grafigi

2-rasmga koʻra Zarafshon mintaqasida YHMda xizmatlar ulushi hajmi ekonometrik modelning laglari 
orasidagi bilvosita korrelyatsiyasi qiymatlari asosan 95% ishonch diapazonlari ichida boʻlib, bu statsionarlik 
mavjudligini ifodalaydi. Shuninigdek, bir necha kechikishlar sezilarli ahamiyatga ega hamda tarixiy qiymatlar 
Zarafshon mintaqasida YHMda xizmatlar ulushi hajmini taʼsirini koʻrsatadi.

Boshlangʻich kechikishdan keyin korrelyatsiyaning keskin pasayishi avtoregressiv (AR) modelning 
mosligini anglatadi, bu esa iqtisodiy jarayonlarda dinamik trendlarni pozitiv holatda ekanligini koʻrsatadi.

Tasvirga koʻra ikkita kechikishdan (lag) tashqari, barcha kechikishlar (laglar) bilvosita korrelyatsiya tahlilida 
ishonch oraligʻida joylashgan. Unga koʻra p-qiymati (2) qiymatini tanlash mumkin hamda ushbu qiymatlarni 
ARIMA modeli boʻyicha p-qiymatlarida mos ekanligini koʻrsatadi.

ARIMA modelining navbatdagi qadamida modelning laglari orasidagi bevosita korrelyatsiyani tasvirlovchi 
q ning qiymati aniqlandi (3-rasmga qarang).

3-rasm. YAHMda xizmatlar ulushi hajmining laglari orasidagi bevosita korrelyatsiya grafigi

Yuqoridagi 3-rasmda shuni koʻrish mumkinki, ARIMA modelidagi laglar oʻrtasidagi sezilarli taʼsirga ega 
hamda ikkita kechikishdan (lag)dan tashqari, boshqa barcha laglar belgilangan ishonch oraligʻida yotadi.

Ekonometrik prognoz koʻrsatkichlarini ishlab chiqishda avtokorrelyatsiyalar farqli maʼlumotlari uzoq 
muddatli moʻtadil tendensiyani ifodalaydi, bu esa Zarafshon mintaqasida YAHMda xizmatlar ulushi hajmini 
statsionarlikni yanada moslashtirishga erishadi.

Unga koʻra, avtokorrelyatsiya qiymatlarining aksariyat laglari 95% ishonch diapazonini oʻz ichiga oladi 
hamda bu tasodifiy keskin zarbalarda ustunlikni anglatmaydi. Shuningdek, Zarafshon mintaqasida YAHMda 
xizmatlar ulushi hajmi va tahlil qilinadigan tendensiyalar uchun ekonometrik modellashtirish asosida 
prognozlash yanada ishonchli ekanligiga ishora qiladi. 

Prognoz koʻrsatkichlarini ishlab chiqishda ARIMA modelining optimal modellarini tanlashda ARIMA (1,1,0), 
ARIMA (1,2,0), ARIMA (2,1,1), ARIMA (1,1,2) ARIMA (2,1,2) va ARIMA (2,2,2) koʻrinishidagi modellari tahlil 
qilindi. Ushbu modellar orasidan eng yaxshi natijaga ega ARIMA (2,2,2) modeli tanlab olingan (2-jadvalga 
qarang). 

ARIMA modelining regression natijasiga asoslanib, model uchun ekonometrik tenglama quyida keltirilgan.

2-jadval. YHMda xizmatlar ulushi hajmi boʻyicha ARIMA (2,2,2) modeli ekonometrik tenglama koʻrsatkichlari
D2.GDP_serv  Coef.  St.Err.  t-value  p-value  [95% Conf  Interval]  Sig
Constant 84.284 52.163 1.62 .106 -17.953 186.521
L 1.416 .334 4.23 0 .761 2.071 ***
L2 -.766 .319 -2.40 .016 -1.391 -.142 **
L -1.502 .375 -4.01 0 -2.237 -.767 ***
L2 .706 .312 2.26 .024 .095 1.318 **
Constant 389.65 37.227 10.47 0 316.686 462.614 ***

Mean dependent var 183.450 SD dependent var  3422.712
Number of obs  43 Chi-square  60.661
Prob > chi2 . Akaike crit. (AIC) 647.598
*** p<.01, ** p<.05, * p<.1

2-jadvalga koʻra ARIMA (2,2,2) modeli quyidagi koʻrinishga ega boʻldi.
Δ2GDP_servt​=84.28+1.41Δ2GDP_servt−1​−0.76Δ2GDP_servt−2​−1.50εt−1​+0.70εt−2​+ut​, (5)
	 Navbatdagi qadamda ARIMA (2,2,2) modeli bogʻliq oʻzgaruvchining oʻrtacha qiymatlari va qoldiqlar 

grafik tasviri asosida tahlili ishlab chiqlidi (4-rasm hamda 3-jadvalga qarang).

4-rasm. YHMda xizmatlar ulushi hajmi boʻyicha ARIMA (2,2,2) modeli qoldiq qiymatlari grafigi

3-jadval. ARIMA (2,2,2) modeli natijaviy omilning qoldiq qiymatlari

Variable Obs Mean Std. dev. Min Max

Qoldiq qiymati 43 -3,067954 394,4611 -1319,72 1551,489

Yuqoridagi 4-rasm hamda 3-jadvalga koʻra, ARIMA (2,2,2) modeli stoxastik muvozanatni hosil qilgan, bu 
qoldiqlarning belgilangan davr oraliqlarida vizual oʻrtacha holatini koʻrsatadi. Ushbu tasvir ARIMA modelning 
oʻrtacha -3,06 qiymatlar shkalasi bilan solishtirganda nolga teng hamda maʼlumotlar toʻplamidagi asosiy 
stoxastik munosabatlarni ifodalaydi.

Navbatdagi bosqichda YHMda xizmatlar ulushi hajmi boʻyicha ARIMA (2,2,2) modelining qoldiqlarning 
statsionarligini tekshirishni hamda avtoregressiv (AR) va harakatlanuvchi oʻrtacha (MA) qoldiqlarini baholashni 
oʻz ichiga oladi. Shu bilan birga, ekonometrik prognoz boʻyicha ARIMA modelini prognozlashda birlik doirasidagi 
yaqinlashuvi oʻrtasidagi munosabat keltirilgan (5-rasmga qarang).

5-rasm. YHMda xizmatlar ulushi hajmi ARIMA (2,2,2) modeli boʻyicha qiymatlari sohasi

Yuqoridagi chizmaga koʻra, AR va MA ildizlarining barchasi birlik aylana ichida joylashgan boʻlib, 
ikkinchi tartibli farqlash chiziqli va kvadratik deterministik tendensiyalari oʻrtacha nol atrofida oʻzgarishini 
taʼminlagan hamda prognoz koʻrsatkichlarini modellashtirishga muvofiq boʻladi. Shuningdek, ekonometrik 
prognoz boʻyicha modelning statsionarlik (AR) va oʻzgarmaslik (MA) shartlarini qondiradi hamda mumkin 
boʻlgan zarbalarni kafolatlaydi. Shuningdek, ARIMA (2,2,2) spetsifikatsiyasi statistik jihatdan izchil va iqtisodiy 
jihatdan ragʻbatlantiruvchi munosabatni koʻrsatadi. Zarafshon mintaqasida xizmat koʻrsatish sohasining 
YHMga qoʻshgan hissasi barqaror ravishda oʻsib borishiga ishora qiladi hamda ushbu jarayon pasayish xavfi 
cheklanganligini koʻrsatadi. 

Tadqiqot boʻyicha Stata dasturidan foydalangan holda ARIMA (2,2,2) modeli boʻyicha YHMda xizmatlar 
ulushi hajmi 2025-yildan 2029-yilga qadar tasodifiy endogen hamda ekzogen omillarni hisobga olmagan holda 
prognoz koʻrsatkichlari ishlab chiqildi (4-jadvalga qarang).

4-jadval. 2025-2029-yillar uchun YAHMda xizmatlar ulushi hajmi prognoz koʻrsatkichlari (mlrd soʻmda)

Yillar Pessimistik prognoz Optimistik prognoz Prognoz

2025 110 472,16 117 317,61 113 894,9

2026 129 741,64 136 587,14 133 164,4

2027 150 129,88 156 975,31 153 552,6

2028 172 035,76 178 881,25 175 458,5

2029 195 208,48 202 053,91 198 631,2

Ishlab chiqilgan ekonometrik model natijalariga koʻra, ARIMA (2,2,2) modeliga koʻra YHMda xizmatlar 
sohasi ulushi hajmi 2025-2029-yillarda tasodifiy ichki va tashqi omillarni inobatga olmagan holda 2025-yilda 
113 894,9 mlrd soʻm, 2026-yilda 133 164.4 mlrd soʻm, 2027-yilda 153 552,6 mlrd soʻm, 2028-yilda 175 458,5 
mlrd soʻm hamda mos ravishda 2029-yilda 198 631.2 mlrd soʻmga yetishi prognoz qilindi.

X U L O S A  V A  T A K L I F L A R
ARIMA (2,2,2) modeliga koʻra xizmatlar sohasi mustahkam oʻsish trendini kuchaytirgan holda 2025-yildan 

2029-yilgacha jami oʻsish sur’ati 75 foizga yaqin boʻlgan mintaqa iqtisodiyotida xizmatlar sohasining naqadar 
keng qamrovli ekanligidan dalolat beradi. Bu Zarafshon mintaqasida zamonaviy, yuqori daromadga ega global 
tendensiyalarga mos keladigan xizmat koʻrsatish tarmoqlariga qulay sharoitlar mavjudligini koʻrsatadi. Prognoz 
boʻyicha strategik rejalashtirish gorizontiga koʻra barqaror, yuqori nishabli hukumat, investorlar va tadbirkorlar 
tomonidan strategik ahamiyatga molik poydevor yaratishga xizmat qiladi. Ushbu prognoz koʻrsatkichlari uzoq 
muddatli majburiyatlarni olish, infratuzilmani rivojlantirish orqali iqtisodiy tarmoqlarda moslashtirilgan inson 
kapitalini tayyorlashda muhim ahamiyat kasb etadi. Zarafshon mintaqasida investitsiyalarni jalb qilish va inson 
kapitalini rivojlantirishda muhim yoʻl xaritasi boʻlib xizmat qiladi. Mintaqaviy iqtisodiyot uchun multiplikator 
effektininig namoyon boʻlishi. Zarafshon mintaqasida xizmat koʻrsatish sohasi oʻsishi bilan uning bandlik, 
isteʼmol, raqamli texnologiyalar va mintaqaviy jozibadorlikka taʼsiri oshib borishi ushbu soha faolligining yanada 
oshishi fonida kichik biznes sifatini rivojlanishiga xizmat qiladi.

